
Почитувана, 

Во продолжение одговори на Вашите прашања: 

  

Прашања: 

  
1. Во периодот од 2010 до 2023 правното лице МПЦ-ОА има поднесено една завршна 

сметка, а правното лице ИВЗ ниту една. Зошто овие две верски заедници не 

поднесуваат завршни сметки? 

  

2. Зошто Централниот регистар не им изрекува глоба поради тоа што не 

поднесуваат? 

  

3. Единствениот матичен број на субјектот го издава Централниот регистар. Според 

законот за „Едношалтерски систем и за водење на трговскиот регистар и регистар 

на други правни лица“ „на еден субјект на упис не може да му се додели повеќе од 

еден единствен матичен број на субјектот (ЕМБС), а „Подружница или друга 

организациона единица определена со закон се означува со ЕМБС на субјектот на 

уписот којшто ја организирал, како и со свој подброј“. 

  

Во случајот на МПЦ-ОА епархиите кои се подружници на МПЦ-ОА имаат 

различен матичен број од оној на правниот субјект. Како и кога дошло до оваа состојба? 

  

Одговори: 

1. За соодветен одговор на првото прашање, потребно е да се обратите до правните субјекти 

кои се предмет на Вашето прашање (МПЦ-ОА и ИВЗ) 

2. Основањето и правниот статус на црквата е уредено со Закон за правната положба на црква, 

верска заедница и религиозна група. Според член 33 ст.2 од овој закон, Финансирањето на 

црквата, верската заедница и религиозната група, како и трошењето на финансиските 

средства е според регулативата за непрофитните организации. 

Доставување годишни сметки за непрофитните организации (стопанската интересна 

заедница, здруженија на граѓани и фондации, други облици на здружување, 

политичките партии, верските заедници, религиозните групи и други, Црвениот 

крст на Република Македонија, здруженија на странци и др.) е уредено со Законот 

за сметководство на непрофитните организации. Согласно член 18 став 1 од овој 

закон, непрофитните организации чијашто вкупна вредност на имотот или 

годишниот приход е помал од 2.500 евра во денарска противвредност не се обврзани 

да составуваат финансиски извештаи и да ги доставуваат во согласност со одредбите 

на овој закон. Поради тоа, Централниот регистар не може да претпостави дали 

субјектот има годишен приход поголем од 2.500 евра за да поднесе предлог постапка 

за порамнување/прекршочна постапка за правниот субјектот. Податокот за 

остварените приходи го знае самиот субјект. 



3. Во врска со Вашето прашање за тоа како и од кога епархиите имаат различен ЕМБС од 

единствениот матичен број на МПЦ-ОА, Централниот регистар на РСМ цени за потребно 

да Ве извести дека наведената состојба е евидентирана во февруари 2014 година, врз основ 

на доставено Известување РЕГ.Ц.бр.1/08  од Основниот суд Скопје II Скопје – Одделение 

за упис на цркви, верски заедници и религиозни групи по Барање на Македонската 

православна црква.   

 


